
НАЦРТ

З А П И С Н И К

од Шестата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 02.11.2020
Скопје, ноември 2020 година

З А П И С Н И К

од Шестата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 02.11.2020  (понеделник)
Шестата седница на Советот започна во 13:00 часот и се одржа по електронски пат преку Microsoft Teams платформата.
На седницата присуствуваа членовите: Маја Петковска Лесес - Кабинет на министерот без ресор задолжен за комуникации, отчетност и транспарентност; Герман Филков - Центар за граѓански комуникации; Маја Коневска - Државна комисија за спречување на корупцијата; Теодора Обрадовиќ Грнчаровска - Министерство за животна средина и просторно планирање; Ели Чакар - Министерство за локална самоуправа; Миша Поповиќ - Институт за демократија „Социетас Цивилис“; Горан Мојаноски - Министерство за финансии;  Дарко Антиќ - Здружение за еманципација, солидарност и еднаквост на жените; Надица Јосифовски - Министерство за информатичко општество и администрација; Мартин Тодевски - Центар за управување со промени; Ивона Сталевска - Фондација Отворено општество – Македонија.
На шестата седница на Советот присуствуваа и г-ѓа Гордана Гапиќ Димитровска - Национална координаторка за Отворено владино партнерство,  Адриан Абази и Станислав Василевски - Министерство за информатичко општество и администрација.
На седницата не присуствуваа членовите: Душан Томшиќ - Министерство за труд и социјална политика; Благица Димитровска - Здружение за промоција и развој на инклузивно општество „Инклузива“; Наташа Марковска – Академија на науките и уметностите на Република Северна Македонија – МАНУ.
*
 *
*

Улога на организатор и претседавач на шестата видео седницата ја имаше г-а Маја Петковска Лесес – ко-преседателка на Советот која ги поздрави сите присутни членови на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година.
*
 *
*

Врз основа на Предлогот на дневниот ред, Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година го утврди следниов:

Д Н Е В Е Н   Р Е Д

· Усвојување на Записникот од петтата седница на  Советот, одржана на 21.09.2020 
1. Предлог-Критериуми за оценување на релевантноста и поврзаноста со начелата на Отворено владино партнерство
2. Ажурирана - Временска рамка на активности за подготовка на АП 5 за Оворено владино партнерство 2021-2023 
3. Разно

*

 *
*
Советот се согласи да го усвои Записникот од петтата седница одржана на 21.09.2020 година без забелешки со 10 гласови ЗА.
*

 *
*
Работен дел:

По одделните точки од Дневниот ред, Советот ги донесе следните заклучоци:
Точка 1

       Врз основа на првата точка на дневен ред: „Предлог-Критериуми за оценување на релевантноста и поврзаноста со начелата на Отворено владино партнерство“, ко-претседателката го повика Мартин Тодевски, член на Работната група задолжена за подготовка на Критериумите за оценување да ја презентира содржината на документот. Мартин Тодевски, во име на Работната група (формирана од Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година во состав: Дарко Антиќ од Здружение за еманципација, солидарност и еднаквост на жените, Миша Поповиќ од Институт за демократија „Социетас Цивилис“; Герман Филков од Центар за граѓански комуникации и Мартин Тодевски од Центар за управување со промени), ги презентираше критериумите, начинот за нивната примена и начинот на бодување.

Истакна дека критериумите ги одразуваат основните аспекти на ОВП и се поставени во 5 главни групи. Поконретно, критериуми за специфичност (колку заложбата е специфично е претставена преку наведување на конкретни активности), критериуми за мерливост (колку заложбата е определена преку мерливи цели и достигнувања, односно поставување на индикатори и начинот преку кој може да се мери успешноста), критериум склоно кон преземање на активност (начинот на кој ќе бидат постигнати резултати и цели од партнерството со објаснување на активност, методологија, алатки итн,), критериум релевантност (колку заложбата е релевантна за ОВП процесот, транспарентност на информации, вклучување на граѓанските организации, отчетност и користењето на технологии и иновативни решенија). Мартин истакна дека нема да бидат релевантни оние заложби кои веќе се содржани во постоечки законски обврски, акциски планови и стратегии и критериумот временско ограничување (колку заложбите се дефинирани од аспект на периодот на реализација). Во секој критериум се содржани подкритериуми преку кои се додефинираат начините на оценување. За секој подкритериум во соодветната група, се доделуваат бодови (1 или 2 бода), зависно од тежината.

Особено подкритериумите за Релевантност се  оценети со 2 бода бидејќи тие се најзначајни од аспект на исполнување на целите и вредностите на ОВП.
Од аспект на оценување, ќе се доделуваат 0, 1 или 2 бода (не постои половина бодување). На пример, дали заложбата е во релација со исполнување на Целите за одржлив развој ДА ќе означува 2 бода, додека НЕ 0 бодови.
Минимум ранг над кој заложбата би влегла во НАП5 треба да исполни 23 бодови или околу 70% од максималните 33 бодови и услов за неприфаќање на заложбата доколку не се исполнат подкритериумите 4.5 и 4.6 – елиминаторни критериуми.

Во однос на оценката на заложбите, предвидено е дека откако модераторот на раб.групи ќе ги исфилтрира заложбите и понатаму ќе се постават во темплејт, тие ќе се достават до Совет кој ќе ги оцени по овој дефиниран начин на оценување. Доколку модераторот е член на Советот, во тој случај модераторот ќе биде изземен од оценување за заложби од својата приоритетна област поради конфликт на интерес.
Вкупната оценка по заложба е просечна оценка на индивидуалните оценки на членовите кои извршиле оценување, пресметана преку однапред дефинирана матрица.
По отворената дискусија, на седницата зема збор Теодора Обрадовиќ Грнчаровска, која изјави дека не би можела да ја преземе обврската за оценување, земајќи го предвид потенцијалниот обем на заложби и потребата од оценување на секоја заложба поединечно, кој е правилен и оправдан начин на оценување, но претставува и оптеретување за вработените во јавните институции.
Маја Петковска Лесес реплицираше дека членството во Советот е токму соработката помеѓу институциите и граѓанските организации. Претставниците на институциите се очекува да ги обезбедат одговорите дали таа заложба се прифаќа или не. Оттука, смета дека сите членови треба да бидат вклучени во оценувањето. 

Во насока на личните убедувања и знаења, а во контекст на оценување на непозната област, прифатлив предлог за Теодора Обрадовиќ Грнчаровска, е оценувањето на членовите на Советот да претставува еден вид на супервизија на претходно оценета заложба од страна на секој модератор/предлагач да пополни/оцени сам во својата приоритетната област. Истовремено, потребно е да се води сметка и да се задржи легитимитетот и кредибилитетот на Советот. 
Герман Филков се надоврза на предлогот, кој го смета за прифатлив, каде секој модератор е потребно претходно да ја провери заложбата низ критериумите утврдувајќи дали заложбата би поминала и на второто ниво на оцнување пред Советот за да влезе во НАП5. Веќе на третата е-работилница треба да се споделат критериумите како матрица преку која ќе се формираат заложбите. Оние кои нема да учествуваат во е-работилниците, а ќе поднесат заложба, потребно е, на ОВП порталот, критериумите да бидат јасно и јавно поставени во смисла што се очекува од оценувањето и задоволување на она што треба да го содржи една заложба. Критериумите претставуваат заштита и гаранција за внесување на квалитетни залоби во НАП5. Гордана Гапиќ Димитровска потсети на приоретизација и утврдување на заложби кои ќе поминат низ процесот на консултации  за пред Советот да стигне исфилтриран мал број на заложби. Прелог-заложбите кои ќе стигнат до МИОА, ќе бидат трансферирани до модераторите каде ќе бидат поминати низ критериумите.
Надица Јосифовски, смета дека доколку се објават критериумите, некои подносители може да се обесхрабрат, но прифатлив е предлогот оценувањето да помине низ работни групи, бидејќи не на секој му е блиска секоја проблематика, а потоа компарација на повисоко ниво. Мартин Тодевски додаде дека се дава просечна оценка на оние кои оценувале, на што се надоврза Маја Петковска Лесес дека тоа остава простор  некој да не оценува кој смета дека не е компетентен и да го прифати аргументот на останатите колеги, на што Теодора Обрадовиќ Грнчаровска дополни дека е потребно да постои и опција „воздржан“.
Гордана Гапиќ Димитровска нагласи дека и покрај просечната оценка, најдобро е сите членови на советот да дадат свој придонес при оценувањето. 
Миша Поповиќ се осврна дека секој модератор треба да располага со чеклиста, а заложбите треба да бидат разбирливо напишани за секој читател. Ели Чакар смета дека сите треба да учествуваат при оценувањето. Евентуално да се остави можност при оценувањето за дополнителна консултација на членот на Совет со својата матична институција. Се појавува нејаснотија околу вклученоста и начинот на оценување на предложените мерки/заложби. 
Дарко Антиќ од оправдани причини го напушти состанокот порано, но се изјасни дека ќе гласа ЗА. 

Доставениот документ за Предлог-критериуми за оценување на релевантноста и поврзаноста со начелата на Отворено владино партнерство е усвоен со 11 гласови ЗА.
Точка 2


Ивона Сталевска ја претстави ажурираната Временска рамка на активности за подготовка на АП 5 за Оворено владино партнерство 2021-2023. Содржината на материјалот е ажурирана поради отстапка од еден месец споредено со претходно усвоениот документ на Советот. Во изминатиот период се организираше јавниот настан за ОВП на 30 септември 2020 и беа одржани три последователни е-информативни средби за едукација на пријавените за учество во подготовка на НАП5. Средбите се одржаа на 29 октомври 2020, во три временски термини поради капацитетот на приклучување одреден број на лица на еден линк на платформата Блуџинс. Во насока на консултациите и работа во приоритетните области, истите ќе се одвиваат во периодот ноември 2020 – јануари 2021 година. Од 3 ноември 2020 започнуваме со првата е-работилница за Пристап до правда, 4 ноември Испорака на јавни услуги, 5 ноември Спречување на корупција и промовирање на добро владеење и 6 ноември 2020 Транспарентност, отчетност, проактивност и инклузивност. Утврдени се прецизни датуми и за наредните две е-работилници, дододека за последните две средби одредени се месеците, а точните термини ќе бидат дополнително утврдени. Ивона Сталевска додаде дека согласно последната седница на Советот, на која самоиницијативно се пријавија 4 членови на Советот за работа и модерирање на четирите утврдени приоритетни области (Ивона Сталевска, Дарко Антиќ, Миша Поповиќ и Герман Филков), како и според усвоениот предлог повторно на истата седница на Совет, беа идентификувани дополнителни 4 модератори од Мрежата на ГОи за ОВП со кои иницијалните модератори ќе имаат распределба на труд, обврски и работа кои ќе произлезат од активностите и потребите на средбите предвидени во секоја приоритетна област. Оттука, заедно со Герман Филков ќе соработува Марија Николовска Арсоска од Фондација Метаморфозис, со Миша Поповиќ - Сефер Селими од Демокраси Лаб, со Дарко Антиќ ќе соработува Ивана Петкановска од ЦеПроСард и со Ивона Сталевска – Весна Шапкоски од Станица П.Е.Т.
Герман Филков потсети за потребата од покана и присуство на членови на Советот на претстојните е-работилници. Гордана Гапиќ Димитровска потврди дека поканите за учество се веќе споделени со членовите на Советот преку нивните електронски адреси и дека се добредојдени да се приклучат на средбите кои започнуваат да се реализираат од утре, 3 ноември. Покани беа доставени и до институциите кои се одговорни за реализирање на заложбите во тековниот НАП4. Додаде дека ажурираната временска рамка ќе биде јавно достапна на страната на МИОА.
Герман Филков се надоврза и извести за одржаните е-информативни средби за едукација каде беше претставен целиот процес, кој ја вклучуваше динамиката (фазите на ОВП) на процесот, временската рамка, вклученоста на Мрежата, важноста на Советот и ставњето во употреба на Порталот за ОВП.
Маја Петковска Лесес дополни дека е потребно членовите на Советот, доколку не се во можност на сите, да учествуваат на средбите кои се во нивниот домен на работа.
Теодора Обрадовиќ Грнчаровска од оправдани причини го напушти состанокот порано, но се изјасни дека ќе гласа ЗА. Гласот на Дарко Антиќ е земен предвид како ЗА поради неговата вклученост во модерирање на престојните е-средби за консултации во рамки на ажурираната временска рамка.

Доставениот документ за ажурираната Временска рамка на активности за подготовка на АП 5 за Оворено владино партнерство 2021-2023 е усвоен со 11 гласови ЗА.

*

*
*

Маја Петковска Лесес ја затвори шестата седницата на Советот, заблагодарувајќи се на сите членови на Советот и најави дека членовите на Советот ќе бидат навремено известени за одржување на следната седница на Совет.
*

*
*
Седницата заврши во 14.10 часот.
	Маја Петковска Лесес

Ко-претседател 
	Мартин Тодевски

Ко-претседател 




